
 

 

 

 

 

  

 

 

 

 

 

 
Nim. 202.59 

 

D E K R È  E G Z E K I T I F 

 

Kontinite Sispansyon ak Modifikasyon Tanporè Lwa yo 

Ki gen rapò ak ijans nan sitiyasyon katastwòf la 

 

 

LÈ NOU KONSIDERE, nan dat 7 mas 2020 an, mwen te pibliye Dekrè Egzekitif Nimewo 202 a (Executive 

Order Number 202) pou deklare yon ijans nan sitiyasyon katastwòf nan Eta a pou tout Eta New York la; ak  

 

LÈ NOU KONSIDERE, yo te dokimante alafwa ka transmisyon COVID-19 ki gen pou wè avèk vwayaj ak 

ka transmisyon COVID-19 akòz kontak nan kominote a nan Eta New York epi yo prevwa sa pral kontinye toujou; 

 

KOUNYE A, AN KONSEKANS, Mwen, Andrew M. Cuomo, Gouvènè Eta New York, konfòmeman ak 

otorite Seksyon 29-a nan Atik 2-B nan Lwa Egzekitif la (Executive Law) ban mwen pou sispann oswa modifye 

pwovizwaman nenpòt lwa jeneral, lwa lokal, òdonans, dekrè, règ, oswa règleman, oswa pati ladan yo, pou nenpòt 

ajans pandan yon ijans nan Eta a poutèt katastwòf, si respè lwa jeneral, lwa lokal, òdonans, dekrè, règ, oswa 

règleman sa yo ta anpeche, jennen, oswa retade mezi ki nesesè pou fè fas ak ijans katastwòf la, oswa si sa nesesè pou 

bay asistans oswa èd pou fè fas ak katastwòf sa a, avèk dokiman sa a, m ap kontinye sispansyon yo, modifikasyon yo, 

ak direktiv yo, ke yon direktiv apre sa pa ranplase, ki te fèt pa Dekrè Egzekitif 202.36, 202.37, 202.46, 202.47, jan yo 

pwolonje, epi pa Dekrè Egzekitif 202.54 pou yon lòt peryòd trant jou jiska 27 septanm 2020, eksepte sa ki annapre 

yo: 

 

• Nenpòt pwolongasyon peryòd pou peye taks sou pwopriyete san enterè oswa sanksyon dapre Seksyon 925-a 

Lwa sou Taks sou Pwopriyete Imobilye a (Real Property Tax Law) pa anvigè ankò, epi  

• Direktiv la ki otorize konvansyon pati pou deziyasyon kandida pa telefòn oswa sou entènèt ki ranplase avèk 

Chapit 142 Lwa 2020 yo (Laws of 2020).  

 

ANPLIS DE SA, konfòmeman ak otorite Seksyon 29-a nan Atik 2-B nan Lwa Egzekitif la ban mwen pou 

pibliye nenpòt enstriksyon pandan yon ijans nan sitiyasyon katastwòf ki nesesè pou fè fas ak katastwòf la, mwen, 

avèk dokiman sa a, ap pase enstriksyon ki annapre a pou jiska dat 27 septanm 2020: 

 

• Komisè Sante a dwe elabore règleman dijans, pwotokòl global pou tout eta a pou fè tès ak rapò rapid pou 

tout ka COVID-19 ak lagrip pou kontinye garanti, pandan sezon lagrip la ap pwoche, eta a gen done ki pi 

kòrèk yo pou evalye kantite ka pozitif yo epi pi byen garanti efò pou retrase kontak yo rapidman fèt nan tout 

rejyon yo. 

 

 

 

F È T   anba siyati mwen ak So Prive Eta a nan Vil 

Albany nan venntuityèm jou mwa out nan 

ane de mil ven. 

 

 

SOU LÒD GOUVÈNÈ A  

 

Sekretè Gouvènè a 


